
VOORWOORD 

Met hierdie ondersoek is daar 'n toetsreeks saamge­

stel wat gebruik kan word om hoerskooldogters van 

13 tot 18 jaar se atletiekvaardigheid te bepaal. 

Die ondersoek werp terselfderyd meer lig op die ver­

skil in vaardigheid van die verskillende leeftyds­

groepe (12 - 18jaar) ten opsigte van alle atletiek­

items. 

Die ondersoek is aan die begin van 1974 aangepak 

en is in Desernber 1976 voltooi. 

Dit spreek vanself dat 'n mens in die uitvoering van 

'n taak van hierdie omvang deur verskeie persone en 

instansies bygestaan is. Daarom wil ek my opregte 

dank en waardering teenoor die volgende persone uit­

spreek. 

Prof. D.P.J. Smith, onder wie se leiding die onder­

soek begin is. Sy raad en belangstelling was na sy 

aftrede in 1974, nog steeds vir my van onskatbare 

waarde. 

Prof. W.J. Putter, Hoof van die departement Liggaam­

like Opvoedkunde van die Potchefstroomse Universiteit 

vir Christelike Hoer Onderwys vir sy hulp. Dit was 

'n voorreg om onder sy vriendelike en bekwame leiding 

te kon studeer. 

Mnr. T.S.P. van der Waltmet wie se hulp menige probleme 



opgeklaar is. 

Dr. H.S. Steyn van die departement Statistiek sander 

wie die verwerking van gegewens onmoontlik sou wees. 

My opregte dank vir sy vriendelike hulp. 

Die direkteure van Onderwys van die Kaapprovinsie, 

o.v.s., Transvaal en Natal vir toestemming om die 

toetse by die verskillende skole af te neem. 

Die skoolhoofde van Bothaville Hoerskool, Sasolburg 

Hoerskool, J.B.~1. Hertzog Hoerskool, Daeraad Nywer­

heidskool, Hoerskool Gimnasium Potchefstroom, 

Potchefstroom High School for Girls, Hoerskool Foch­

ville, Hoerskool Keimoes, Hoerskool Grens en Boer­

skoal Dirkie Uys. 

Die dogters van bogenoemde skole sander wie se pres­

tasies hierdie ondersoek nie moontlik sou wees nie. 

My opregte dank aan die Liggaamlike Opvoeding onder­

wyseresse wat ingewillig het om die toetse by hul 

skole af te neem. Die reusetaak is onderneem deur 

mej. Hannatjie Theunissen (tans Bothma) mej. Drinette 

Myburgh (tans de Klerk), mev. Hannetjie de Wet, 

mev. Rina Pelser, mej. 

Truter, mej. Rina van 

mev. Annette van Dyk, 

mev. I . KUhn. 

Dalene Snyman, mev. Mariette 

Dyk, mej. Rina van Rooyen, 

mej. Gertie de Klerk en 

Die Ferdinand Postma-Biblioteek van die P.U. vir 



C.H.O. vir die netjiese druk- en bindwerk en in die 

besonder die personeel vir hul vriendelike hulp in 

die verkryging van studiemateriaal. 

'n Besondere woord van dank aan mev. Betsie van Biljon 

vir die tik van die verhandeling. 

Ek dra hierdie verhandeling op aan my ouers deur wie 

se toedoen soveel geleenthede aan my gegee is om my­

self te bekwaam. Hul belangstelling en liefde was 

deurgaans vir my 'n onderskraging. 

Aan God al die eer, want sonder Hom is ons tot niks 

in staat nie. 

ALGEMENE INLEIDING 

Op die huidige stadium is Liggaamlike Opvoeding een 

van die weinige vakke op skool waar geen evaluasie 

op 'n georganiseerde basis geskied nie. Die behoef­

te om ook 'n punt in Liggaamlike Opvoeding op die 

leerling se rapport te laat verskyn, word al hoe 

sterker. Williams 11 voel dat dit net so belangrik 

is om te weet wat die leerling se liggaamlike pres­

tasie is, as wat dit is om kennis van sy akademiese 

prestasie te dra: ,.His physical education experience 

is equally important to record, so that from his en­

trance into school until his graduation therefrom, a 

~~ve record of physical education will present 

an over-all vie'w of the individual in one important 

aspect of his education. The record should include 

pertinent data on health, participation in physical 

education activities and his achievement in them. It 

will show achievement test and fitness scores as well 

as teacher's judgments of progress made in realiza­

tion of goals in attitudes, interests, and understan­

ding. His participation in extracurricular activi­

ties associated with physical education, his member­

ship on teams, and his level of skill attained should 

appear on the record." 

1) Williams, J.F. The 
tion; 7th edition. 

W.B. Saunders, 1961. 

principles of 

Philadelphia 

p. 359. 

physical educa­

and London, 

Daar bestaan 'n algemene neiging by beide die onder­

wyser en leerling om die vak, Liggaamlike Opvoeding, 

doelloos te beoefen. Vir die gebrek aan doelgerigt­

heid kan hul egter nie verkwalik word nie. Want, 

buiten vir die mooi ideale ocr die ontwikkeling van 

die .,volle mens", is daar niks om nate strewe in 

die Liggaamlike opvoedingklas nie. 

Die toekenning van 'n punt in Liggaamlike Opvoeding 

aan elke leerling, sal doelgerigtheid by beide die 

kind en onderwyser ten gevolg h~. 'n Kind wil tog 

weet of hy/sy .,goed" in 'n aktiwiteit is of nie. Die 

strewe na prestasie word ook as 'n fundamentele mens­

like behoefte of drang beskou 2 ). Die toekenning 

van 'n punt sal dus daartoe bydra dat die kind tot 

beter prestasie gemotiveer word. 

Daar is verskeie ander voordele betrokke by die toe­

kenning van 'n punt in Liggaamlike Opvoeding. Op 

hierdie wyse verkry die ouers en ander betrokkenes 

beter insig in gebreke of uitstaande vermoens van dte 

~r. Terselfdertvd stel gereelde evaluering 
die onderwyser in staat om vordering te meet. 

Dit stel hom/haar ook in staat om eie onderrigmetodes 

te evalueer. 

2) Scholtz, G.J.L. Die prestasiemotief. Toegepas 

op spel en sport. Inougurele rede. P.U. vir 

C.H.O. I 1976. p. 36. 

Hierdie evaluering mag egter nie op 'n lukrake, 

,.op-die-gevoel-af" wyse geskied nie. Dit moet 'n 

weldeurdagte evalueringstelsel wees wat op wetenskap­

like basis saamgestel is. So 'n evalueringstelsel 

moet alle afdelings van die vak dek, sender om die 

stelsel lomp en te uitgebreid te maak. 

Die leerplan vir Liggaamlike Opvoeding vir dogters 

(st. VI st. X) bestaan uit die volgende hoof-

afdelings: 

Dans 

Gimnastiek 

Wateraktiwiteite 

Sport en Spele (atletiek ingeslotel. 

vanaf st. VIII tot st. X kom die volgende afdelings 

by: 

Fisieke fiksheid 

Houding en alledaagse beweging 

Teorie. 

Hierdie navorsing poog om 'n geringe bydra te lewer 
tot 'n evalueringstelsel in Liggaamlike Opvoeding 

vir die dogter. 'n Kort toetsreeks in atletiek, wat 

'n deel uitmaak van die afdeling Sport en Spele, is 

saamgestel. Die toetsreeks is kort, neem nie veel 

tyd in beslag nie en gee 'n getroue weergawe van die 

dogter se werklike vaardigheid in atletiek. 

Die ondersoek werp terselfdertyd meer lig op die ver-

skil in vaardigheid ten opsigte van die verskillen­

de leeftydsgroepe 12 tot 18 jaar, terwyl prestasie­

skale vir elk van bogenoemde leeftydsgroepe in die 

volgende atletiekitems saamgestel is: hoogspring, 

verspring, 50 meter, 100 meter, 150 meter, 200 neter, 

400 meter, BOO neter, 1500 meter, 1000 meter stap, 

70 meter hekkies, 75 meter hekkies, 80 meter hek­

kies, skyfwerp, spiesgooi, krieketbalgooi, gewig­

stoot (2,72 Kg.) en gewigstoot (4 Kg.) 

Hierdie ondersoek voldoen nie aan al die vereistes 

wat daar gestel word vir die prosedures wat by steek­

proefneming gevolg moet word nie. Die groot aantal 

gegewens moet egter 'n goeie aanduiding gee van die 

vermoens van die populasie, in hierdie geval die 

blanke hoerskooldogter ( 12 - 18 jaar) in Suid-Afrika. 

